
Rhagair y Cadeirydd

Rwy'n falch o gyflwyno Adroddiad Blynyddol a Chyfrifon Awdurdod Cyllid Cymru
(ACC) ar gyfer y flwyddyn ariannol 2019-20. Dyma'r flwyddyn gyntaf lle byddwn
yn adrodd ar ein perfformiad trwy ei gymharu &'r mesurau a nodwyd yn ein
Cynllun Corfforaethol 2019 i 2022. Roedd y flwyddyn (2019-20) yn flwyddyn o
arloesi, o ddysgu, ac o wir brofi gwydnwch ein sefydliad ifanc.

Dechreuwyd y flwyddyn gydag ailddatganiad o’n hymrwymiad i chwarae ein rhan
yn y gwaith o ddarparu system dreth deg i Gymru, a hynny drwy ein datganiad o
ddiben newydd, ein 6 amcan strategol, a'r blaenoriaethau a roddwyd i ni gan y
Gweinidog Cyllid a'r Trefnydd.

Wrth ymateb i'r her hon, un o'n datblygiadau arloesol allweddol eleni fu datblygu
ein dull partneriaeth o reoli'r trethi datganoledig, a'r hyn a alwn yn 'reoli risg
treth'. Rydym bellach yn dechrau gweld canlyniadau cadarnhaol y gwaith
hwnnw, a chewch ddysgu mwy am yr agwedd bwysig hon yn Adroddiad ar

Berfformiad y Prif Weithredwr.

Daeth blwyddyn o gynnydd rhagorol tuag at gyflawni ein hamcanion strategol i
ben mewn ffordd hynod annisgwyl. Ym mis Chwefror bu llifogydd yn ein prif
swyddfa yn Nhrefforest yn ystod Storm Dennis, ac ym mis Mawrth dechreuom
gefnogi ein pobl a'n cwsmeriaid drwy’r cyfnod clo coronafeirws (COVID-19) ar
hyd a lled y DU.

Mae'r digwyddiadau trasig hyn wedi bod yn anodd i bawb. | ni, mae'r misoedd
diwethaf wedi tynnu sylw at bwysigrwydd 2 agwedd ar ein sefydliad: arloesi a
gwydnwch. Mae llawer yn yr adroddiad hwn sy’n brawf o’n gallu i arloesi, ond
mae hefyd yn bwysig nodi ansawdd ein hymateb i argyfwng.

Mae ein sefydliad bychan ifanc wedi dangos gwydnwch mawr - rwyf mor falch
o'r ffordd yr ymatebodd pawb i'r 2 argyfwng rydym wedi'u profi. Mae ein pobl, ein
systemau digidol, ein cydberthnasau, ein prosesau llywodraethu, a'n perfformiad
oll wedi gwrthsefyll yr her hon.

Gobeithio bydd yr adroddiad hwn o ddiddordeb i chi fel cofnod o flwyddyn
ddiddorol iawn yn natblygiad Awdurdod Cyllid Cymru.

Kathryn Bishop
Cadeirydd Awdurdod Cyllid Cymru

Adroddiad ar Berfformiad

Mae ein Hadroddiad ar Berfformiad yn cynnwys 5 prif adran:

trosolwg y Prif Weithredwr

ynglyn ag ACC

crynodeb o'n perfformiad yn erbyn ein hamcanion
trosolwg o effaith coronafeirws ar ein gweithrediadau
dadansoddiad manwl o berfformiad

akw0bd-~

Trosolwg y Prif Weithredwr

Croeso i Adroddiad Blynyddol a Chyfrifon ACC ar gyfer y flwyddyn ariannol 2019
hyd 2020. Hon oedd ein hail flwyddyn o reoli'r 2 dreth ddatganoledig yng
Nghymru, ac roedd yn flwyddyn wirioneddol eithriadol.

Bu'r llifogydd ein prif swyddfa yn Nhrefforest ym mis Chwefror, ac yna heriau
digynsail coronafeirws, yn dipyn o brawf ar ein gwydnwch. Hoffwn anfon fy
nghydymdeimlad at bawb a effeithiwyd gan y llifogydd yn ein cymuned leol.

Er gwaethaf yr heriau hyn, rwy’n falch iawn bod ein gwaith wedi helpu i godi
bron i £300 miliwn mewn refeniw treth. Rwy'n ddiolchgar i bawb a'n cefnogodd ni
a'n huchelgais i helpu i ddarparu system dreth deg i Gymru. Yn yr adroddiad
hwn gallwch weld tystiolaeth gynnar o sut rydym wedi datblygu ein dull newydd
o reoli'r trethi a chanlyniadau cynnar y gwaith hwn.

Yn ystod 2019-20, dechreuom wneud mwy o ddefnydd o'r wybodaeth rydym

wedi bod yn ei chronni fel sefydliad - yn seiliedig ar y data a gesglir gennym a
sgiliau a phrofiad ein pobl. Gwnaethom newidiadau i'r system er mwyn hwyluso’r
defnydd o’n gwasanaethau, ac fe wnaethom dargedu ein gweithgareddau
cymorth ar yr achosion hynny pan fo'’r risg o bobl yn gwneud camgymeriadau &'u
trethi yn uwch - dull o weithio rydym yn ei alw’n 'reoli risg treth'.

Mae'r gwaith hwn o 'reoli risg treth' wedi’n galluogi i ddechrau ailddychmygu’n rél
fel awdurdod treth. Mae'r rhain yn ddyddiau cynnar ond mae'r dull hwn eisoes
wedi ein harwain at ddiogelu rhwng £1.2 miliwn ac £1.6 miliwn o dreth dros y 3
blynedd nesaf. Ynghyd & hyn, casglwyd £1.9 miliwn gennym lle'r oedd pobl wedi
tandalu eu treth, yn ogystal & nodi ac ad-dalu £190,000 o dreth a ordalwyd drwy
gamgymeriad.

Rwy'n arbennig o falch o'r diwylliant cadarnhaol rydym yn ei ddatblygu yn ACC,
a gallwch weld tystiolaeth ohono yn yr Arolwg Pobl y Gwasanaeth Sifil
diweddaraf (2019), lle'r oeddem yn ail ymhlith mwy na 100 o sefydliadau'r
gwasanaeth sifil ledled y DU, a hynny am yr ail flwyddyn yn olynol.

Hoffwn ddiolch i'n pobl am eu hymrwymiad, ac i’r rhai yr ydym yn gweithio & nhw
am eu cefnogaeth. Mae'r adroddiad hwn yn dangos arwyddion cynnar
cadarnhaol o ran ein dull newydd, ond bydd angen i ni barhau i fuddsoddi yn ein
gwybodaeth, ein gallu, a'n cydberthnasau er mwyn adeiladu ar y liwyddiannau
cynnar hyn mewn cyfnod o wynebu heriau na welwyd eu tebyg o'r blaen.

Yr hyn a ddysgais i eleni am ACC yw ein bod ar ein gorau pan fyddwn yn
cydweithredu, yn arloesi, ac yn garedig.

Dyfed Alsop
Prif Weithredwr Awdurdod Cyllid Cymru

Rhan 1: ynglyn ag Awdurdod Cyllid Cymru (ACC)

Ers 1 Ebrill 2018 rydym wedi casglu a rheoli'r trethi datganoledig canlynol, a
gynlluniwyd ac a gréwyd gan Lywodraeth Cymru:

* Treth Trafodiadau Tir (TTT) — treth tir y dreth stamp yng Nghymru

» Treth Gwarediadau Tirlenwi (TGT)

Ein diben cyffredinol yw cynllunio a darparu gwasanaethau refeniw cenedlaethol
i Gymru ac arwain y gwell defnydd o ddata trethdalwyr Cymru ar gyfer Cymru.

Rydym yn falch o'n gwaith o gasglu’r arian sy’n hanfodol ar gyfer cefnogi
gwasanaethau fel y GIG ac ysgolion mewn cymunedau ledled Cymru, ac o
wneud hynny mewn ffordd sy'n gefnogol ac yn deg.

Amcanion strategol

Er mwyn ein helpu i gyflawni ein diben rydym wedi mabwysiadu’r amcanion
canlynol, sy'n sail i'n Cynllun Corfforaethol 2019 i 2022:

» ei gwneud hi'n haws i bobl dalu'r dreth gywir
* sicrhau ein bod yn deg

* bod yn fwy effeithlon

» gwella ein gallu

Mae gennym hefyd 2 amcan pellach sydd &’r nod o sicrhau manteision tymor
hwy i bobl Cymru o'u buddsoddiad ynom. Gan ddefnyddio ein gwybodaeth a’n
profiad gweithredol, rydym yn cefnogi Llywodraeth Cymru i gynllunio
gwasanaethau refeniw ar gyfer y dyfodol ac yn arwain y gwaith o ddefnyddio
data trethdalwyr Cymru yn well ar gyfer Cymru.

Ein pobl a'n gwerthoedd

Rydym yn sefydliad bychan aml-sgil o dros 70 o bobl, gyda sgiliau, a phrofiad
sy’n cwmpasu 16 o wahanol broffesiynau.

Mae'r gwerthoedd yn ‘Ein Siarter’ yn adlewyrchu sut rydym yn gweithio gyda'n
gilydd yn ogystal & chyda'n trethdalwyr, eu cynrychiolwyr, a rhanddeiliaid eraill.

Ein Dull: gweithio gyda’n gilydd

Gan ein bod yn sefydliad bychan, rydym yn gwerthfawrogi'r rél hanfodol y mae
partneriaethau'n ei chwarae yn ein gweithrediadau. Rydym yn fwy effeithiol pan
fyddwn yn gweithio gyda'n gilydd. Ac rydym yn credu mai’r ffordd orau o ddysgu
a thyfu'n gynaliadwy fel sefydliad yw seilio pob ymgysylitiad ar barch tuag at ein
gilydd.

Mae mabwysiadu dull a arweinir gan bartneriaethau yn hanfodol i'r ffordd rydym
yn casglu ac yn rheoli'r trethi datganoledig yng Nghymru. Rydym yn cyfeirio at
hyn fel 'Ein Dull'. Mae'r ffordd Gymreig hon o wneud treth yn llywio popeth a
wneir gennym.

Felly, wrth gyflawni ein hamcanion, ein nod yw cydweithio’n agored gyda'n holl
randdeiliaid — gan gynnwys trethdalwyr, eu cynrychiolwyr, cyrff proffesiynol a'r
cyhoedd yn ehangach, yn ogystal & chydweithwyr yn y llywodraeth a'n
sefydliadau partner — er mwyn sicrhau bod trethi'n cael eu casglu a'u rheoli
mewn ffordd sy'n gefnogol ac yn deg, ac sy'n rhoi'r gwerth gorau am arian i'r
cyhoedd yng Nghymru.

Mae ein hamcanion a'n Dull yn ymgorffori ysbryd ac ymdeimlad 'Deddf Llesiant
Cenedlaethau'r Dyfodol (Cymru)'.

Ein Dull: rheoli risg treth

Mae'r ddwy dreth ddatganoledig yn rhai a hunanasesir. Trethdalwyr sy'n gyfrifol
am gyfrifo’r trethi sy’n ddyledus ganddynt a chyflwyno eu ffurflenni treth. Gallant,
ac fe wnant yn aml, ddefnyddio cynrychiolydd fel cyfreithiwr, asiant treth,
trawsgludydd, neu gynrychiolydd personol i'w helpu gyda hyn.

Rydym yn cydnabod bod rhai elfennau o'r system dreth yn fwy cymhleth neu'n
anoddach eu dehongli nag eraill ac efallai y bydd angen mwy o help ar rai
trethdalwyr nag eraill. Felly, i ni, rhan sylfaenol o'n rél yw cefnogi pobl i ddeall y
rheolau treth a darparu cymorth pan fyddant ei angen.

Yn ein bilwyddyn lawn gyntaf (2018-19), gwnaethom fuddsoddi mewn

gwasanaethau cymorth o ansawdd uchel er mwyn helpu cynifer o bobl & phosibl
i gael pethau'n iawn ar y cynnig cyntaf. Buom yn gweithio ochr yn ochr a
threthdalwyr a'u cynrychiolwyr i'w helpu i ddod i arfer a'r trethi a'r prosesau
newydd, gan wneud gwelliannau ar sail eu hadborth.

Yn ystod ein blwyddyn gyntaf, cynyddodd ein gwybodaeth o ganlyniad i'r data a
gyflwynwyd i ni gan ein trethdalwyr yn eu ffurflenni treth, ynghyd & gwybodaeth a
gafwyd o'u hymholiadau a thrwy wrando ar eu hadborth. Dechreuom chwilio am
fwy o gyfleoedd i rannu ein gwybodaeth yn rhagweithiol, a hynny drwy
amrywiaeth o wasanaethau a gweithgareddau, er mwyn rhoi rhagor o
gefnogaeth i bobl gyda'u trethi.

Tua diwedd ein blwyddyn gyntaf dechreuom nodi meysydd lle'r oedd pobl yn

gofyn am gymorth ychwanegol yn rheolaidd. Ochr yn ochr & hyn gwelsom rai

meysydd lle gwnaed camgymeriadau’n aml. Yn aml roedd hyn yn ymwneud a
phobl yn gwneud camgymeriadau am eu bod wedi camddeall y rheolau.

Roeddem yn cyfeirio at y meysydd hyn fel 'risgiau treth' oherwydd ein bod yn
gweld, o'n dadansoddiadau o'r achosion o fewn y meysydd penodol hynny, fod
perygl y byddai mwy o bobl yn gwneud pethau'n anghywir yn y dyfodol pe na
baem yn cymryd camau i leihau'r risg honno.

Er enghraifft, gallai 'risg treth' fod yn grwp o drethdalwyr yn defnyddio’r gyfradd
dreth anghywir ar gyfer eu trafodiad am eu bod wedi camddeall i bwy y dylai'r
gyfradd fod yn berthnasol. Mae hyn yn golygu eu bod yn talu'r dreth anghywir
am nad oeddent yn deall y rheolau. Os nad awn i'r afael a'r risg dreth hon, gallai
arwain at ragor o achosion o bobl yn gwneud hyn yn anghywir ac yn talu’r dreth
anghywir.

Er bod y trethi datganoledig yn cael eu hunanasesu, yn hytrach nag aros i bobl
gysylltu & ni am gymorth, neu ganfod camgymeriadau ar 6l iddynt ffeilio eu
ffurflen dreth, gallwn gael effaith mwy cadarnhaol trwy fod yn rhagweithiol wrth
fynd i'r afael a risg treth. Rydym yn targedu ein gweithgareddau er mwyn gwella
ymwybyddiaeth ac addysgu pobl. Ac rydym yn gwneud newidiadau i'n
canllawiau a'n system dreth er mwyn lleihau'r posibilrwydd o gamgymeriadau
cyn i'r ffurflenni treth gael eu ffeilio gyda ni. Drwy'r dull hwn rydym yn rhoi
cymorth rhagweithiol er mwyn sicrhau bod mwy o bobl yn cael eu trethi'n gywir

ar y cynnig cyntaf.

Fel rhan o hyn, rydym hefyd wedi datblygu ffyrdd o gefnogi pobl i gywiro eu
ffurflenni treth os ydynt yn gwneud camgymeriad. Ac yn yr achosion prin hynny
lle'r oedd pobl yn ceisio osgoi talu'r swm llawn, rydym hefyd wedi sefydlu
mecanweithiau i'w hadnabod yn gyflym ac i ddefnyddio ein pwerau i sicrhau bod
y dreth gywir yn cael ei thalu.

I'r dyfodol, os gallwn helpu mwy o bobl i gael eu trethi'n gywir y tro cyntaf, a'i
gwneud yn anos i'r ychydig bobl hynny sy'n ceisio efadu talu'r hyn sy’n ddyledus
ganddynt, bydd angen gwirio llai o achosion a chywiro llai o wallau.

Rydym yn rhoi crynodeb o’n dulliau o reoli risgiau treth a mesur effaith ein
gweithgareddau yn y crynodeb o berfformiad isod ac mae gwybodaeth
fanylach wedi'i chynnwys yn y dadansoddiad o berfformiad: sicrhau ein bod
yn deg.

Rhan 2: crynodeb o berfformiad

Mae'r adran hon yn rhoi crynodeb o'n perfformiad yn erbyn ein hamcanion a'n
mesurau perfformiad ar gyfer y flwyddyn ariannol rhwng mis Ebrill 2019 a mis
Mawrth 2020 (2019-20). Ceir dadansoddiad manylach o'n perfformiad a'n
gweithgareddau yn Rhan 4 o'r adroddiad hwn.

| ddechrau, mae'r tabl isod yn dangos y cynnydd yn erbyn pob un o'n mesurau
perfformiad ar gyfer y flwyddyn.

MP Dangosydd Amcan Targed/Nod 2022 Cynnydd 2019-20

1 Pamor ddayw'r Haws 1.1 98% 1.1 Cyfartaledd o
defnydd o’'n Effeithlon 98.4%, yn gyson drwy
gwasanaethau gydol y flwyddyn yn
digidol: gyffredinol

MP Dangosydd

1.1 Ffeilio
1.2 Talu

2 Barnpoblamy
profiad o ddelio
gyda ni

3  Cefnogi pobl i
gael eu trethi'n

gywir

4  Lleihau'r
posibilrwydd o
risgiau treth

5 Prydlondeb:

Amcan

Haws
Teg
Medrus

Haws
Teg
Effeithlon

Haws
Teg
Effeithlon

Effeithlon
Haws

Targed/Nod 2022

1.2 90%

Mae mwy o bobl yn ei chael

hi'n hawdd defnyddio ein
gwasanaethau, a'n

gwasanaethau Cymraeg sydd

wedi gwella

Mwy o bobl yn cael eu trethi'n

gywir

Lleihau pob risg treth yn
unigol

5.1 98%
5.2 90%

Cynnydd 2019-20

1.2 Cyfartaledd o 90%,
gan gynyddu i dros
90% tua diwedd y
flwyddyn

Rydym wedi sefydlu
gwaelodlin bod 88% o'n
hymatebion adborth yn
ei chael yn hawdd
defnyddio ein
gwasanaethau

Rydym wedi sefydlu
gwaelodlin fod o leiaf
98.3% o drafodiadau’n
gywir y tro cyntaf

Gostyngiad ym mhob
uno'r3risg TTT

Diogelwyd dros
£300,000 o dreth eleni,
a rhwng £1.2 miliwn ac
£1.6 miliwn o dreth
wedi’i diogelu dros 'y 3
blynedd nesaf

5.1 Cyfartaledd o
98.6%, yn gyson drwy

MP Dangosydd Amcan Targed/Nod 2022

5.1 Ffeilio Teg
5.2 Talu
5.3 Ad-daliadau 5.3 Llai na 30 diwrnod
6 Graddau'r Effeithlon 90%
awtomeiddio
7  Sut mae ein Medrus  Yny 25% uchaf o ran
pobl yn teimlo sefydliadau'r Gwasanaeth

Sifil

8 Eincymysgedd Medrus Cynnal ehangdery
o sgiliau proffesiynau, a datblygu ein
sgiliau Cymraeg

Cynnydd 2019-20

gydol y flwyddyn ary
cyfan

5.2 Cyfartaledd o 87%,

yn gyson ar y cyfan ond
yn gostwng tua diwedd

y flwyddyn

5.3 Llai na 10 diwrnod —
gweler y dadansoddiad
o berfformiad

Cyfartaledd o 87%, yn
gyson drwy gydol y
flwyddyn ar y cyfan,
ond gyda chynnydd
bach tuag at ddiwedd y
flwyddyn

Yn ail o blith dros 100 o
gyflogwyr GS

16 proffesiwn

78% yn gallu ychydig o
Gymraeg

19% yn rhugl neu'n
agos at fod yn rhugl

MP Dangosydd Amcan Targed/Nod 2022 Cynnydd 2019-20

9  Amrywiaeth Medrus Bod yn sefydliad cynhwysol ~ Rydym wedi gwneud
sy'n gwerthfawrogi ac yn cynnydd cadarnhaol.
cynnwys pobl waeth beth fo'u Cyhoeddir data
cefndir neu eu amrywiaeth yn ein
hamgylchiadau. Sicrhau Hadroddiad
triniaeth deg a chyfartal i Cydraddoldeb ym mis
bawb Mawrth 2021

Amcan 1: ei gwneud yn haws

Eleni gwnaethom sawl newid i'w gwneud yn haws i bobl dalu'r dreth gywir ac i
ddefnyddio ein systemau digidol.

Yn gyntaf, aethom ati i barhau i fuddsoddi yn ein gwasanaethau digidol er mwyn
eu gwneud yn haws i'w defnyddio. Mae mwy o bobl yn defnyddio ein system
ddigidol o'i gymharu &'r llynedd ac mae mwy o bobl yn ffeilio eu trethi'n gywir
oherwydd rhai o'r gwelliannau hyn. Er enghraifft, gwnaethom wella'r system TTT
mewn rhai meysydd pwysig lle'r oedd pobl yn aml yn gwneud camgymeriadau a
arweiniai at golli treth.

Rydym yn ddiolchgar i'r rhai hynny sydd wedi newid o ddogfennau papur i
ddefnyddio’n gwasanaethau digidol. Drwy gydol 2019-20, cafodd dros 98% o'n
holl ffurflenni treth eu ffeilio drwy ein system dreth ar-lein.

Yn ail, aethom ati i fuddsoddi mewn datblygu ffordd newydd o gyfathrebu,
rhywbeth sydd wedi ein helpu i sicrhau bod y rhai sy'n ymgysylltu & ni yn cael
ymatebion eglur. Hefyd, dechreuon ni ddatblygu ein strategaeth iaith Gymraeg
ein hunain er mwyn hyrwyddo a hwyluso'r defnydd o'r Gymraeg ar draws ein
gwasanaethau.

Yn olaf, buom yn canolbwyntio ar wella a hyrwyddo cyfleoedd i drethdalwyr a'u
cynrychiolwyr i roi adborth am ein gwasanaethau. Mae hyn wedi arwain at

gynnydd mewn adborth, o dderbyn ychydig dros 10 darn y mis i dderbyn dros
100 y mis. Mae'r adborth hwn wedi ein galluogi i barhau i ddysgu a gwella ein
prosesau a'n gweithgareddau ymgysylltu er mwyn diwallu anghenion ein
trethdalwyr a'u cynrychiolwyr.

At ei gilydd, o’r holl adborth a gawsom, roedd 88% o'n defnyddwyr yn credu fod
ein gwasanaethau yn hawdd i'w defnyddio. Er bod y ffigur hwn yn gadarnhaol,
rydym yn awyddus i'w wella. Ac i ni, gwir werth yr adborth yw'r sylwadau a'r
awgrymiadau a dderbynnir gennym ac fe ddown ynghyd i'w trafod a’u deall, a'u
defnyddio i sbarduno newid cadarnhaol ar draws ein sefydliad.

Rydym wedi cynnwys rhagor o wybodaeth, gan gynnwys enghreifftiau o sut
mae'r adborth hwn wedi ein helpu i'w gwneud yn haws i'n trethdalwyr a'u
cynrychiolwyr, o dan y pennawd Dadansoddiad o berfformiad: ei gwneud yn
haws.

Amcan 2: sicrhau ein bod yn deg — rheoli risg treth

Y flwyddyn hon oedd y tro cyntaf i ni weithredu ein ffordd newydd o reoli a mesur
'risg treth" am flwyddyn gron — mae'r dull hwn yn ein helpu i ddarparu system
dreth deg i Gymru. Mae hyn nid yn unig yn helpu mwy o bobl i dalu'r dreth gywir
ar yr adeg gywir, mae'n lleihau'r tebygolrwydd o gamgymeriadau ac osgoi trethi,
ac yn ein galluogi i gymryd camau cymesur os bydd pobl yn gwneud
camgymeriadau. Ceir esboniad manylach o sut rydym yn 'rheoli risgiau treth' ac
yn mesur ein cynnydd yn ddiweddarach yn yr Adroddiad ar Berfformiad dan y
pennawd Dadansoddiad o berfformiad: sicrhau ein bod yn deg.

O ddefnyddio’r dull newydd hwn, rydym wedi datblygu ein gallu i ddadansoddi
data a chael gwell dealltwriaeth o'r wybodaeth a gawn o’n gwahanol ffynonellau,
gan gynnwys y 60,000 o ffurflenni treth a gyflwynir gan drethdalwyr a'u
cynrychiolwyr bob blwyddyn. Buom hefyd yn cydweithio'n agos gyda sefydliadau
partner eraill, megis Cofrestrfa Tir EM, er mwyn cynnwys y data y maent yn ei
gasglu yn ein dadansoddiad ni.

Mae'r wybodaeth gyfunol rydym wedi'i chasglu wedi ein galluogi i ddechrau nodi
tueddiadau a phatrymau a all awgrymu risg dreth benodol.

Drwy annog arloesi a chydweithredu o fewn ein sefydliad, datblygwyd
gweithgareddau a arweiniodd at ganfod y datrysiadau gorau ar gyfer pob un o'r
risgiau treth cychwynnol. Wrth wneud hyn, gwnaethom y defnydd gorau o'r
sgiliau a'r arbenigedd sydd i’'w cael ar draws y sefydliad.

Gan ddefnyddio'r un data a ddadansoddwyd gennym i nodi risgiau treth, gallwn
fesur ac adrodd ar effaith dros amser ein gweithgareddau ar gyfer mynd i'r afael
a risg treth. Mae'r gweithgareddau hyn yn cynnwys gwelliannau i'n canllawiau,
newid y system dreth, a bod yn fwy rhagweithiol wrth addysgu ac ymgysylitu.

Er mai dyddiau cynnar yw'r rhain, rydym yn falch o allu adrodd ar rai
llwyddiannau cychwynnol o ddefnyddio’r dull newydd hwn. Mae'r siart isod yn
dangos ein bod eisoes wedi gweld gostyngiad ym mhob un o'r risgiau treth TTT
a fu'n darged i'n gweithgareddau yn ystod y flwyddyn. Yn y meysydd hynny bu
llai o drafodiadau anghywir, ac felly, llwyddodd mwy o drethdalwyr i gael eu
trethi'n gywir y tro cyntaf.

Siart 1: Nifer y trafodiadau a chyfanswm y dreth o fewn risgiau TTT 1,
2a3

Gwerth treth

(Ek)

100 500

80 (*) allanolyn mawr wedi'i 400
ddisodli & gwerth cyfartalog

60 y dreth sydd mewn perygl 300

40 200

B I . . . .
0

2019-20 ctr 1(*)  2019-20 ctr 2 2019-20 ctr 3 2019-20 ctr 4

o

mmmm Treth mewn perygl (Em) Rhifau trafodiadau

Mae'r siart uchod yn dangos y newid mewn risg treth ar draws y 3 risg treth TTT
a nodwyd gennym ar ddechrau'r flwyddyn:

1. cwmni sy'n prynu eiddo preswyl
2. ffurflen dreth sy'n ddyledus
3. anghytuno &'r gyfrifiannell TTT

Cynhaliwyd amrywiaeth o weithgareddau drwy gydol y flwyddyn i leihau'r risgiau
treth hyn.

Wrth ddadansoddi'r siart uchod gallwn weld, yn chwarter 1 2019-20, ein bod
wedi derbyn dros 70 o ffurflenni sy'n debygol o gynnwys camgymeriad ar draws
y 3 risg treth TTT, a gyda'i gilydd roedd ganddynt risg dreth gyfunol o tua
£260,000. Pe bai hynny wedi parhau trwy bob chwarter, byddai'n gyfystyr & thros
280 o achosion a thros £1 filiwn o dreth heb gael ei thalu’n gywir yn flynyddol.

Drwy fynd i'r afael &'r risgiau hyn, rydym wedi gallu lleihau lefel y trafodiadau
chwarterol i ychydig dros 30 o achosion ac ond £120,000 o dreth mewn perygl o
fewn dim ond 1 flwyddyn, sy'n golygu bod ein cyfradd gwallau posibl a cholli
trethi wedi mwy na haneru.

Drwy leihau swm y dreth y gellid ei cholli yn y dyfodol yn sgil camgymeriadau
tebyg gan bobl, rydym wedi helpu i ddiogelu treth o dros £300,000 eleni.
Amcangyfrifwn fod hyn wedi diogelu rhwng £400,000 a £550,000 o dreth yn
flynyddol ar gyfer y dyfodol. Mae'r ystod yn dibynnu ar y gwahanol ddulliau y
gellid eu defnyddio i gyfrifo'r golled dreth yn y dyfodol yn seiliedig ar flwyddyn o
ddata. Serch hynny, gan dybio nad yw'r risgiau treth yn cynyddu yn y dyfodol, a
gallwn olrhain hynny drwy ein data, amcangyfrifwn fod gwerth y dreth a
ddiogelwyd ar gyfer y 3 blynedd nesaf rhwng £1.2 miliwn ac £1.6 miliwn.

Yn y cyfnod cynnar hwn o fesur ein dull o reoli risg treth, rydym wedi defnyddio
sawl dull i amcangyfrif y dreth a ddiogelir o fewn unrhyw ystod. Credwn y bydd
angen o leiaf 2 flynedd o ddata arnom i fod yn hyderus yn ein rhagolygon fod ein
gweithgareddau yn arwain at ostyngiad cynaliadwy mewn achosion a cholli
trethi. Er mai hon yw ein blwyddyn gyntaf o ddefnyddio'r dull hwn, a bod mwy o
waith i'w wneud, rydym yn hyderus bod hyn yn dystiolaeth bod ein dull o reoli

treth yn gweithio.

Yn y dyfodol, byddwn yn gallu darparu'r dadansoddiad hwn ar draws sawl
blwyddyn, gan ymgorffori mwy o risgiau treth wrth iddynt gael eu hamlygu. Po
fwyaf o ddata a gynhyrchwn, y mwyaf hyderus y byddwn ein bod wedi llwyddo i
leihau risg treth ac wedi diogelu rhag colli treth yn y dyfodol. Er ein bod yn
disgwyl gweld amrywiadau blynyddol wrth i ni nodi a gweithio ar risgiau treth
newydd, gobeithiwn weld lleihad cyffredinol yn nifer y trafodiadau a threth sydd
mewn perygl dros yr hir dymor.

Y tu hwnt i'r 3 phrif faes risg treth, dechreuwyd rhywfaint o weithgarwch tua
diwedd 2019-20 ar risgiau TTT newydd eraill sy'n dod i'r amlwg. Byddwn yn
adrodd ar effaith y gweithgareddau hynny y flwyddyn nesaf.

Rydym yn darparu mwy o fanylion, ynghyd & dadansoddiad o bob risg treth
yn adran Dadansoddiad o berfformiad: sicrhau ein bod yn deg yr adroddiad
isod.

Amcan 2: sicrhau ein bod yn deg — bod treth yn cael ei
chasglu a'i had-dalu

Yn ogystal a diogelu treth rhag cael ei cholli yn y dyfodol drwy fynd i'r afael a
gwahanol risgiau treth eleni, rydym hefyd wedi casglu swm ychwanegol o £1.9
miliwn trwy nodi gwallau a arweiniodd at dandalu treth. Ac rydym wedi ad-dalu
tua £190,000 i drethdalwyr trwy ganfod gwallau a arweiniodd at ordalu treth.

Mae llawer o'r gwallau sy'n arwain at dandalu treth yn deillio o achosion o fewn y
prif risgiau treth TTT (1 i 3). Gan ein bod wedi lleihau'r risgiau treth hyn drwy
gydol y flwyddyn, dylai fod llai o wallau yn y meysydd hyn yn y dyfodol.
Disgwyliwn weld llai o ffurflenni treth sydd angen cywiriadau yn y meysydd hyn
yn y dyfodol, wrth i fwy o bobl gael pethau'n iawn ar y cynnig cyntaf.

Bydd yn cymryd amser i leihau risgiau treth. Disgwyliwn nodi unrhyw risgiau
treth newydd a rhai a ddaw i'r amlwg, yn enwedig wrth i amgylchiadau newid.
Drwy nodi a gweithredu er mwyn lleihau unrhyw risgiau treth eraill bydd llai o
wallau'n cael eu gwneud ar draws y system dreth gyfan, a bydd llai o dreth i'w

chasglu neu ei had-dalu er mwyn cywiro gwallau — felly bydd mwy o bobl yn
talu'r dreth gywir ar y cynnig cyntaf o ganlyniad i’'n dull o weithredu.

Trafodir hyn ymhellach yn yr adran Dadansoddiad o berfformiad: sicrhau ein
bod yn deg.

Amcan 3: bod yn fwy effeithlon

Rydym wedi gwneud sawl gwelliant eleni sydd wedi arwain at leihad yn y
prosesau a wneir a llaw, gan ryddhau adnoddau a’n caniatau i ganolbwyntio ar
weithgareddau sy'n gwneud gwahaniaeth i'n trethdalwyr a'u cynrychiolwyr,
megis gwasanaethau cymorth a gweithgareddau addysgol ac ymgysylitu.

Rydym wedi sicrhau ein bod, o wneud y newidiadau hynny, wedi creu gwerth am
arian drwy fuddsoddi mewn gwelliannau sy'n sicrhau manteision tymor hwy i'n
pobl, ein trethdalwyr, a'u cynrychiolwyr, a'n bod yn parhau i feithrin ein
gwydnwch.

Rydym yn parhau i weld tuedd gynyddol yn nifer y trafodiadau awtomataidd wrth
i ni symud ymlaen tuag at ein lefel darged o awtomeiddio. Cyflawnwyd hyn yn
bennaf drwy gynyddu’r nifer sy'n ffeilio ac yn talu trwy ddulliau electronig.

Ddiwedd mis Tachwedd 2019, gwnaethom weithredu system Rheoli Cysylltiadau
Cwsmeriaid (CRM) newydd. Mae hyn wedi gwella ein heffeithlonrwydd drwy
ganiatau i ni awtomeiddio mwy ar sawl un o’r prosesau a wneir a llaw. Roedd
hefyd yn rhoi gwell profiad i drethdalwyr a'u cynrychiolwyr wrth iddynt gysylltu &
ni — drwy ein galluogi ni i ddod & gwybodaeth pob trethdalwr ynghyd mewn un lle
er mwyn caniatau i ni ymdrin @ phob math o ymholiadau mewn un sgwrs.

Mae'r system hefyd wedi gosod sylfaen ar gyfer gwelliannau digidol pellach ar
gyfer ein pobl ni trwy greu arbedion effeithlonrwydd yn y dyfodol; tybiwn y bydd
hyn yn golygu y caiff ein trethdalwyr a'u cynrychiolwyr brofiadau gwell yn
gyffredinol.

Rydym hefyd wedi gwella'r ffordd y gwnaethom reoli dyled eleni. Sefydlwyd
system rheoli dyledion newydd gennym sy'n awtomeiddio rhannau o'r broses

atgoffa a chysylltu, gan alluogi ein timau cyllid a dyled i ganolbwyntio eu
hadnoddau ar y rhai sydd angen cymorth ariannol (y rhai na all fforddio talu
mwyach), yn ogystal & bod yn rhagweithiol wrth fynd ar 61 dyledion a gorfodi
taliadau gan y rhai a allai dalu'n brydlon ond sy’n dewis peidio & gwneud hynny.

Gweler rhagor o wybodaeth am hyn yn yr adran Dadansoddiad o berfformiad:
bod yn fwy effeithlon.

Amcan 4: adeiladu gallu

Er mwyn sicrhau bod ein pobl wedi ymgysylltu, canolbwyntiwyd ar:

* roi blaenoriaeth a chefnogaeth barhaus iddyn nhw a’u llesiant
* cynnig rolau diddorol gyda lefelau uchel o ymreolaeth
« talu cyflogau Cyflog Byw a darparu buddion teg

Dyma rai o'n dangosyddion o'n cynnydd:

* mae’r ACC wedi dod yn ail o blith dros 100 o gyflogwyr y Gwasanaeth Sifil
yn yr Arolwg Pobl y Gwasanaeth Sifil 2019

» gwelwyd sgorau uchel yn enwedig ym meysydd 'fy ngwaith’, 'amcanion a
phwrpas sefydliadol', 'fy nhim', 'cynhwysiant a thriniaeth deg', a 'thal a
buddion'

« mae 100% o'n pobl yn ennill mwy na Chyflog Byw'r Sefydliad Cyflog Byw

Y gwir brawf o’n hymgysylitiad a’n diwylliant oedd gallu ymateb mor gyflym a
chadarnhaol i'r her sylweddol o orfod symud y gweithlu cyfan i weithio gartref
ddwywaith mewn 2 fis (ym mis Chwefror ac yna o fis Mawrth 2020).

Eleni, dechreuom weithio ar ein strategaeth Cymraeg er mwyn hyrwyddo a
hwyluso'r defnydd o'r Gymraeg yn fewnol. Byddwn yn gweithredu hyn yn ystod
2020-21.

Eleni dechreuom Bartneriaeth Cydraddoldeb Cyrff Cyhoeddus Cymru, gyda
Chwaraeon Cymru a Chyfoeth Naturiol Cymru i ddechrau, ac rydym yn falch ei
fod wedi tyfu ers hynny i gynnwys 10 corff cyhoeddus. Ein gobaith yw y cawn,
drwy gydweithio, effaith gadarnhaol gryfach ar y ddarpariaeth deg a chyfartal o

wasanaethau cyhoeddus, gan gyfrannu'n sylweddol at fynd i'r afael ag
anghydraddoldebau fel y nodir yn adroddiad 'A yw Cymru'n Decach, 2018’.

Mae’r Bartneriaeth wedi cyfuno ei hadnoddau, ei mewnwelediad, a'i
harbenigedd i greu 5 amcan cydraddoldeb strategol ar y cyd, ac maent wedi
datblygu cyfres 0 gamau gweithredu a mesurau ar gyfer y 4 blynedd nesaf.
Cyhoeddwyd y rhain yn ein Cynllun Cydraddoldeb Strategol 2020 i 2024.
Mae'r adroddiad hefyd yn cynnwys gwybodaeth am ein cynnydd yn 2019-20.

Rydym wedi parhau i greu a chynnal diwylliant cynhwysol lle mae pawb yn
teimlo eu bod yn cael eu gwerthfawrogi ac yn gallu cyflawni eu potensial. Rydym
yn cyhoeddi ein Hadroddiad Cydraddoldeb yn flynyddol er mwyn rhannu ein
cynnydd yn erbyn ein hamcanion cydraddoldeb a hefyd ein hystadegau
amrywiaeth fel cyflogwr. Gan ein bod ni'n sefydliad bach, yn aml nid yw’n briodol
i ni gyhoeddi ein hystadegau gan ein bod yn ymdrechu i ddiogelu preifatrwydd
unigolion. Nid ydym yn cyhoeddi ystadegau sy'n ymwneud & grwpiau o laina 5 o
bobl. Mewn achos o'r fath, byddwn yn darparu naratif.

Mae ein Hadroddiadau a'n Hamcanion blaenorol ar gael ar ein gwefan, a bydd
ein Hadroddiad Cydraddoldeb ar gyfer 2019 i 2020 yn cael ei gyhoeddi ym mis
Mawrth 2021.

Gweler rhagor o wybodaeth am hyn yn yr adran Dadansoddiad o berfformiad:

adeiladu gallu.

Gwneud y gorau o’n rol er budd Cymru

Rydym wedi gwneud cynnydd da o ran ein hamcanion Data a Dylunio:

Data

Rydym wedi dod &'r prif randdeiliaid ynghyd, drwy gyfres o weithdai, er mwyn
adnabod meysydd sydd o ddiddordeb cyffredin, i rannu gwersi ac arfer gorau, ac
i ddechrau trafod cynllun peilot rhannu data ar gyfer y dyfodol.

Cyhoeddwyd data estynedig a manwl gennym ar TTT a TGT ac rydym wedi

gweithio gyda defnyddwyr i sicrhau bod y data a gyhoeddwn yn ateb eu
cwestiynau.

Dylunio

Rydym wedi sefydlu gweithgor dylunio i ddwyn ynghyd yr ystod o sgiliau sydd eu
hangen ar gyfer dylunio gwasanaethau o'r dechrau i'r diwedd. Mae'r griwp yn
rhychwantu ACC a Llywodraeth Cymru yn ehangach. Rydym wedi cefnogi
dyluniad cynnar trethi newydd posibl ac wedi datblygu fframwaith dylunio y gellir
ei ddefnyddio yn y dyfodol.

Gweler rhagor o wybodaeth am hyn yn yr adran Dadansoddiad o berfformiad:
adran 5 — dylunio, ac adran 6 - data.

Ein Siarter

Mae’r gwerthoedd a'r ymddygiadau yn 'Ein Siarter' yn adlewyrchu sut rydym yn
gweithio. Mae ein pobl yn gweithio mewn ffordd gydweithredol gyda'i gilydd yn
ogystal a gyda threthdalwyr, eu cynrychiolwyr, a rhanddeiliaid eraill, er mwyn
gwella'r gwasanaeth a gynigiwn. Deall sut i gyflawni'r gwerthoedd yn ein Siarter
yn effeithiol oedd y sylfaen wrth ddatblygu 'Ein Dull' sy’'n pennu ffordd Gymreig
o wneud treth.

Gan fyfyrio ar ein hail flwyddyn, rydym yn falch bod gwerthoedd ac ymddygiadau
'Ein Siarter' ac 'Ein Dull' eisoes wedi'u hymgorffori yn ein dulliau gwaith a’n
dewisiadau. Ceir tystiolaeth o hyn drwy gydol yr Adroddiad Blynyddol hwn ac
rydym wedi darparu crynodeb ar ddiwedd yr Adroddiad ar Berfformiad.

Rhan 3: effaith coronafeirws (COVID-19)

Trwy gydol y pandemig coronafeirws, ein blaenoriaeth yw cefnogi ein pobl i ofalu
am eu hunain a'u hanwyliaid, tra’n gwneud pob ymdrech i barhau i ddarparu ein
gwasanaethau treth.

Mae arweinyddiaeth ein tim gweithredol, Tim Arwain, ynghyd & goruchwyliaeth

strategol ein Bwrdd wedi bod yn allweddol yn ystod y cyfnod. Mae
llywodraethiant y sefydliad wedi cael ei adolygu'n llwyr drwy gydol y cyfnod hwn,
ac wedi'i addasu pan fo angen er mwyn sicrhau ei fod yn gadarn. Ceir rhagor o
fanylion am hyn yn y datganiad Llywodraethiant.

Mae cau marchnad dai Cymru am ran helaeth o chwarter 1 yn 2020-21 wedi
lleihau'r refeniw treth rydym yn ei gasglu a'i reoli. Mae hefyd wedi gohirio
gweithgareddau rheoli risg treth a gynlluniwyd ar gyfer y cyfnod hwn. Cafodd
rhai o'n hymholiadau treth presennol eu gohirio dros dro nes ei bod yn briodol
parhau a'r gwaith hwnnw. Rydym hefyd wedi gweld cynnydd yn nifer y
trethdalwyr sydd angen cymorth ariannol.

Ym mis Mawrth 2020, gohiriwyd yr holl waith recriwtio arfaethedig, gan effeithio
ar ein capasiti mewn rhai meysydd o'n busnes. Fodd bynnag, mae hyn wedi
cyd-fynd & gostyngiad cyffredinol yn y galw mewn meysydd eraill. Rydym oll
wedi cydweithio i leihau effaith hyn. Serch hynny, wrth i'r galw am ein
gwasanaethau ddechrau cynyddu, efallai y daw’n anoddach ei reoli. Gobeithiwn
y bydd ein cynllun uchelgeisiol i ail-ddechrau recriwtio yn lleddfu rhywfaint ar
hyn.

Penderfynwyd gohirio rhai prosiectau arfaethedig ym mis Chwefror a Mawrth
oherwydd effaith coronafeirws a’r llifogydd ar ein pencadlys. Bydd gohirio'r
gwaith hwn yn 2020-21 yn arwain at bwysau cyflawni a chyllidebol y flwyddyn
nesaf, ond mae gennym gynlluniau ar waith i reoli hyn.

Rydym yn ymwybodol y bydd coronafeirws yn effeithio ar ein sefydliad, ein pobl,
a'r rhai rydym yn gweithio gyda hwy trwy weddill 2020-21 hefyd. Byddwn yn
parhau &'n dull cefnogol o ymdrin &'n pobl ein hunain a'n trethdalwyr o ran y
ffordd yr ydym yn casglu ac yn rheoli treth, fel y gallwn barhau i wneud popeth o
fewn ein gallu i gasglu refeniw hanfodol i Gymru.

Rhan 4: dadansoddiad o berfformiad

Mae'r data a geir yn yr adran hon wedi'i gyhoeddi mewn cyd-destun ystadegol er
mwyn tryloywder a dadansoddi pellach. Gweler yr atodiad hwn i ddatganiad
ystadegol blynyddol ACC ar gyfer 2019-20.

Adran 1: ei gwneud yn haws i bobl dalu'r dreth gywir

Rydym eisiau cefnogi pobl trwy ei gwneud yn hawdd iddynt:

 dalu'r swm cywir o dreth
» defnyddio ein gwasanaethau digidol

Sut oedd ein perfformiad eleni?

Rydym wedi canolbwyntio ar wella a hyrwyddo cyfleoedd i drethdalwyr a'u
cynrychiolwyr roi adborth am ein gwasanaethau ac awgrymu ffyrdd y gallwn ni
wella.

Rydym wedi defnyddio'r adborth a'r hyn a ddysgwyd o'n blwyddyn gyntaf i nodi a
datblygu gwahanol ddulliau o gyflawni'r amcan Haws, gan gynnwys gwella ein
gwasanaethau digidol a datblygu digwyddiadau a gweminarau treth.

Adborth a mewnwelediad cwsmeriaid

Ychwanegwyd arolygon ymadael newydd at ein ffurflenni ar-lein, ein canllawiau
technegol, a'n cyfrifiannell dreth er mwyn derbyn mwy o adborth ar ein
gwasanaethau. Roeddem hefyd yn annog pobl i roi adborth yn ein gweminarau
a’n fforymau treth.

O ganlyniad, gwelwyd cynnydd yn yr adborth a dderbyniwyd, o ychydig dros 10
darn y mis i rhwng 100 a 130 darn y mis.

Rydym wedi safoni ein cwestiynau er mwyn gwella ansawdd ein hadborth. Wrth
adolygu adborth, roeddem hefyd yn cysylltu pob darn o adborth gyda'n
gwasanaeth. Roedd hyn yn gwneud ein proses newid yn fwy effeithiol ac
effeithlon.

Un o'n mesurau perfformiad yw pa mor hawdd yw hi i bobl ddefnyddio’n
gwasanaethau. Ar draws yr holl adborth:

» roedd 88% o ymatebwyr o'r farn bod ein gwasanaethau'n hawdd i'w

defnyddio

* roedd 71% yn canmol

« cawsom 4 cwyn. Cafodd pob un ei datrys yn ystod y cam cyntaf, ac nid oedd
angen cyfeirio'r un ohonynt at Ombwdsmon Gwasanaethau Cyhoeddus
Cymru

Aethom ati i gyfuno’r gweithgaredd hwn gyda gwybodaeth am ein gwasanaethau
o ystod eang o ffynonellau, e.e. dadansoddi ein hadolygiadau statudol a chael
defnyddwyr i brofi ein system dreth.

Datblygu ein mewnwelediad cwsmeriaid

Defnyddiwyd yr ystod eang o ffynonellau adborth wrth ddatblygu ein
mewnwelediad cwsmeriaid. Roedd hyn yn ein galluogi i ddatblygu dealltwriaeth
ddyfnach o'n trethdalwyr a'u cynrychiolwyr, gan gynnwys eu hymddygiad, eu
dewisiadau, a'u hanghenion.

Mae hyn wedi rhoi gwell dealltwriaeth i ni o bwy sy'n defnyddio ein
gwasanaethau a sut y cant eu defnyddio, gan ein galluogi i deilwra ein
hymgysylltiadau, ein hyfforddiant, a'n dyluniad o wasanaethau er mwyn diwallu
gwahanol anghenion.

Mae defnyddio mewnwelediad cwsmeriaid i wneud gwelliannau wedi bod yn
broses barhaus i ni. Rydym wedi sicrhau bod pob rhan o'r sefydliad fynediad i’r
adborth a’r hyn a ddysgwyd o'r gwaith hwn, a’'u bod yn ei ddeall, fel y gallem
ddod &'n sgiliau cyfunol ynghyd er mwyn gwneud gwelliannau.

Mae datblygu ein mewnwelediad cwsmeriaid hefyd wedi ein galluogi i helpu
mwy o bobl i gael pethau'n iawn ar y cynnig cyntaf ac i leihau nifer o risgiau
treth. Rydym yn egluro mwy am hyn yn adran nesaf yr adroddiad (sicrhau ein
bod yn deg).

Mae gweddill yr adran hon yn esbonio'r gwahanol ffyrdd rydym wedi datblygu ein
gwasanaethau er mwyn ei gwneud yn haws i bobl dalu'r dreth gywir a defnyddio
ein gwasanaethau digidol.

Cafodd y ddogfen hon ei lawrlwytho o LLYW.CYMRU, efallai nad dyma'r fersiwn mwyaf
diweddar.

Ewch i https://llyw.cymru/awdurdod-cyllid-cymru-adroddiad-blynyddol-chyfrifon-2019-2020-html i weld y
fersiwn ddiweddaraf.

Gwybdaeth am hawlfraint.


https://llyw.cymru/awdurdod-cyllid-cymru-adroddiad-blynyddol-chyfrifon-2019-2020-html
https://llyw.cymru/datganiad-hawlfraint

Astudiaeth achos: ad-daliad cyfradd uwch TTT
Sefylifa

Pan gynlluniwyd ein gwasanaethau TTT yn wreiddiol, roeddem yn meddwl y
byddai'r rhan fwyaf o'n trethdalwyr yn defnyddio cynrychiolydd, megis cyfreithiwr
neu drawsgludydd cyfreithiol, a oedd eisoes a phrofiad o dreth dir y dreth stamp
a fodolai yng Nghymru nes iddi gael ei disodligany TTT ym mis Ebrill 2018.

O edrych ar yr adborth, cawsom wybod bod nifer gynyddol o drethdalwyr yn
defnyddio rhai o'n gwasanaethau heb gymorth cynrychiolydd, wrth ymwneud ag
ad-daliad cyfraddau uwch y TTT pan werthir prif breswylfa er enghraifft.
Gwelsom fod mwy na hanner yr ad-daliadau cyfradd uwch yn cael eu hawlio'n
uniongyrchol gan y trethdalwr.

Rydym wedi defnyddio adborth, ynghyd & dadansoddiadau o'n gwefan ac
ymchwil defnyddwyr, i nodi sawl anhawster yr oedd pobl yn ei gael gyda'r ffurflen
a'r broses, a defnyddiwyd y wybodaeth honno i ddatblygu amrywiaeth o
ddatrysiadau.

Dull

Er mwyn ei gwneud yn haws i drethdalwyr hawlio ad-daliadau heb
gynrychiolaeth rydym wedi:

» cyhoeddi Canllaw cyflym cyfraddau uwch TTT sydd wedi’i greu ar gyfer
trethdalwyr yn benodol

» ei gwneud yn haws dod o hyd i'r ffurflen ar ein gwefan, gan
ddefnyddio’r arfer gorau wrth ddylunio’r cynnwys

» ychwanegu canllawiau ar ddechrau'r broses ffurflen TTT i egluro pa
wybodaeth sydd ei hangen, fel bo modd i'r rhai amhrofiadol sicrhau fod y
cyfan wrth law wrth iddynt ddechrau llenwi'r ffurflen ad-daliad

« gwella'r ffurflen ad-daliad cyfraddau uwch TTT drwy leihau nifer y
cwestiynau, symleiddio'r iaith a ddefnyddir, ac ychwanegu testun cymorth er
mwyn egluro meysydd cymhleth

* lansio arolwg ymadael newydd ar y ffurflen ar-lein i roi cyfle i bobl roi adborth

cyn gynted ag y bént wedi defnyddio'r gwasanaeth
Canlyniad

O wneud ein gwaith mewnwelediad cwsmeriaid, rydym wedi dysgu sut mae pobl
yn defnyddio ein gwasanaethau. Rydym wedi gwrando ar adborth ac wedi
gwneud gwelliannau, gan ei gwneud yn haws i drethdalwyr ddefnyddio'r ffurflen.

Cyn gwneud y gwelliannau hyn, roeddem yn derbyn adborth yn rheolaidd gan
ddefnyddwyr a oedd yn ei chael yn anodd deall y rheolau a chwblhau'r ffurflen
ad-daliad cyfraddau uwch. Ers gwneud y newidiadau, rydym wedi derbyn llawer
llai o adborth gan bobl sy'n cael anhawster, sy'n dweud wrthym fod pobl yn ei
chael hi'n haws i'w defnyddio.

Gwella ein system a’n hoffer treth

Gall cynrychiolwyr trethdalwyr TTT a gweithredwyr safleoedd tirlenwi
('defnyddwyr') gofrestru ar gyfer cyfrif ar-lein a ffeilio ffurflenni treth gan
ddefnyddio’n system dreth. Erbyn diwedd y flwyddyn hon roedd gennym tua
7,500 o ddefnyddwyr cofrestredig.

Mae ein system dreth wedi'i chynllunio er mwyn ei gwneud yn hawdd i
ddefnyddwyr cofrestredig ffeilio ffurflen dreth a thalu'r dreth gywir. Mae'n eu
tywys drwy bob cam o'r ffurflen, gan eu helpu i lywio i'r adrannau sy'n berthnasol
I'w hamgylchiadau nhw. Mae'n cynnwys awgrymiadau ac arweiniad, er mwyn
sicrhau eu bod gwybod pa wybodaeth i'w rhoi i ni. Ac mae opsiwn 'toggle' sy'n
galluogi pobl i symud rhwng y Gymraeg a'r Saesneg yn ddi-dor — rhywbeth sy’'n
arbennig o ddefnyddiol i'r rhai sy'n dysgu Cymraeg.

Gan ddefnyddio rhywfaint o'r buddsoddiad o £500,000 a dderbyniwyd yn yr
hydref (2019) ar gyfer newid digidol, aethom ati i wneud sawl gwelliant i'n
system dreth. Rydym wedi:

« ailgynllunio 2 adran o'r system dreth ar gyfer TTT er mwyn lleihau gwallau
cyffredin fel bod mwy o bobl yn talu'r dreth gywir y tro cyntaf
 cyflwyno sawl adran newydd i'r system dreth ar gyfer TGT er mwyn lleihau'r

posibilrwydd o gamgymeriadau

« ychwanegu canllawiau gwell, rhai swyddogaethau cyn-boblogi, a
chyfrifiannell dreth newydd i wneud y system TGT newydd yn haws i'w
defnyddio

» gwella ymarferoldeb y rhan dreth o'r system dreth ar gyfer TTT er mwyn ei
gwneud yn haws i bobl reoli eu cyfrifon eu hunain. Mae hyn hefyd wedi creu
arbedion effeithlonrwydd drwy leihau faint o brosesu a llaw sydd angen ei
wneud

Cynhaliwyd adolygiad hefyd o hygyrchedd ein gwefan a'n gwasanaethau digidol,
gan gynnwys ein system dreth. Roedd hyn yn ein galluogi i greu map ffordd i
gwrdd &'r Safon AA Canllawiau Hygyrchedd Cynnwys y We (WCAG) 2.1
erbyn mis Medi 2021. Rydym yn bwriadu defnyddio ein gallu digidol mewnol i
gyflwyno rhai o'r newidiadau hyn y flwyddyn nesaf. Gallwch weld rhagor o
wybodaeth yn ein datganiad hygyrchedd.

Mae ein dadansoddiadau'n dangos bod un o'n dulliau digidol mwyaf poblogaidd,
y gyfrifiannell TTT, wedi'i defnyddio tua 152,000 o weithiau yn 2019-20. Gan
sylweddoli poblogrwydd offer o'r fath, rydym wedi datblygu offeryn digidol
newydd i helpu pobl i wybod os yw’r gyfradd uwch o TTT yn berthnasol iddynt
hwy neu beidio. Seiliwyd y dyluniad ar ein mewnwelediad cwsmeriaid. Fe’i
profwyd yn llwyddiannus gan sawl defnyddiwr a gwnaed sawl gwelliant yn
seiliedig ar eu hadborth a'u hymatebion. Ein nod yw rhyddhau'r offeryn hwn eleni
(2020-21).

Newid i ddigidol

Un o'n mesurau perfformiad yw'r nifer o bobl sy'n ffeilio ffurflenni treth drwy ein
system dreth ar-lein o'i gymharu & defnyddio ffurflenni treth papur. Yn ogystal a'r
manteision a amlinellir uchod, mae ffurflenni ffeilio drwy ein system dreth yn fwy
effeithlon gan ei fod yn golygu llai o brosesu a llaw.

Siart 2: Canran y ffurflenni TTT a dderbyniwyd ar bapur, yn 6l y mis y’u
derbyniwyd

Mis derbyn y ffurflen TTT

Mae'r siart uchod yn dangos canran y ffurflenni treth papur a dderbyniwyd yn
ystod y flwyddyn, ffeiliwyd gweddill y ffurflenni treth gan ddefnyddio ein system
dreth ar-lein. Arhosodd cyfran y ffurflenni papur yn is na 2% drwy gydol y
flwyddyn, sy'n golygu bod cyfran y ffurflenni treth a gafodd eu ffeilio drwy ein
system dreth yn cyrraedd ein targed o 98%.

Cyflawnwyd hyn drwy wneud gwelliannau i'n system dreth a thrwy ymgysylltu &
chynrychiolwyr trethdalwyr a darparwyr meddalwedd er mwyn helpu pobl i
symud oddi wrth bapur tuag at ffeilio digidol.

Taliadau digidol

Cynyddwyd nifer y taliadau a wnaed drwy ddulliau digidol hefyd. Erbyn diwedd
2019-20, roedd wedi cyrraedd 93%, ffigwr uwch na'n targed 3 blynedd (90%).
Mae hyn wedi gwella ein heffeithlonrwydd a'n lefelau awtomeiddio. Rydym wedi
cynnwys dadansoddiad pellach, gan gynnwys astudiaeth achos, yn yr adran
bod yn fwy effeithlon isod.

Helpu trethdalwyr a'u cynrychiolwyr (TTT)

Yn ogystal a'n system dreth, rydym wedi parhau i wella'r ystod o wasanaethau
cymorth a gynigiwn er mwyn ei gwneud yn haws i drethdalwyr a'u cynrychiolwyr
dalu'r dreth gywir ar yr adeg iawn.

Defnyddiom y wybodaeth a gawsom o'n data, ynghyd ag adborth ar ein
gwasanaethau cymorth, i adnabod cyfleoedd i fod yn rhagweithiol wrth helpu ein
trethdalwyr a'u cynrychiolwyr. Gwnaethom hyn drwy amrywiaeth o
weithgareddau addysgol ac ymgysylltu, megis fforymau treth a gweminarau.
Gwelsom fod y rhain yn ffyrdd effeithiol o wella ymwybyddiaeth, sefydlu
ymddiriedaeth, ac adeiladu partneriaethau gyda rhanddeiliaid allweddol fel
cynrychiolwyr trethdalwyr.

Gwella ein gwefan a'n canllawiau

Mae ein gwefan yn rhan o blatfform ehangach LLYW.CYMRU Llywodraeth
Cymru, sy'n canolbwyntio ar gynnwys a arweinir gan ddefnyddwyr. Defnyddiwyd
dulliau dylunio cynnwys — dan arweiniad Gwasanaethau Digidol y LIlywodraeth —
i wella ein cynnwys a thaith y defnyddiwr.

Gwnaethom welliannau sylweddol i'n gwefan, sy'n cynnal ein system dreth a
gwasanaethau a chynnwys pwysig eraill, gan gynnwys gwelliannau i'n
canllawiau gweithredol a’n canllawiau treth. Gwnaethom fapio mwy na 300
tudalen o gynnwys er mwyn ei adolygu a'i wella. Roedd hyn yn cynnwys ein
canllawiau a brofwyd gyda chyrff proffesiynol cyn eu cyflwyno.

Cyhoeddwyd y newidiadau a wnaed i'n canllawiau technegol TTT a'r
newidiadau i'n canllawiau TGT er mwyn helpu gweithwyr proffesiynol i gael y
wybodaeth ddiweddaraf. Gyda’i gilydd, darllenwyd ein canllawiau technegol dros
31,000 o weithiau.

Yn seiliedig ar adborth, cyhoeddwyd nifer o ganllawiau newydd a gynlluniwyd yn
benodol ar gyfer trethdalwyr nad oeddent yn defnyddio cynrychiolydd.
Darllenwyd Canllaw cyflym cyfraddau uwch TTT dros 5,800 o weithiau rhwng
mis Mehefin 2019 a diwedd mis Mawrth 2020.

Y ddesg gymorth a chefnogaeth arbenigwyr treth

Rydym yn angerddol dros wasanaeth cwsmeriaid. Mae ein desg gymorth
ddwyieithog a’n harbenigwyr treth yn darparu gwasanaeth cyfeillgar, cefnogol,
cywir, ac addysgiadol.

Rydym wedi treulio amser gyda phobl yn ceisio deall a diwallu eu hanghenion a
rhoi hyder iddynt wrth ddefnyddio'r wybodaeth rydym yn ei darparu iddynt. Er
mwyn gwneud hyn, rydym yn dod &’'n proffesiynau a'n harbenigedd ynghyd i
ddatrys ymholiadau mewn modd effeithlon a chywir.

Rydym wedi buddsoddi yn y dull hwn gan ei fod yn helpu pobl i gael pethau'n
iawn ar y cynnig cyntaf. Credwn fod y dull hwn yn gwella’r ymddiriedaeth
rhyngom ni a threthdalwyr yn ogystal &'u cynrychiolwyr.

Derbyniom dros 8,300 o alwadau drwy ein desg gymorth ddwyieithog, cynnydd o
tua 6% o'i gymharu a'r llynedd.

Mae ein desg gymorth treth a chyllid, ynghyd a'r timau treth arbenigol ehangach,
yn cefnogi trethdalwyr a'u cynrychiolwyr ar amrywiaeth o faterion treth. Mae ein
harbenigwyr treth yn arbenigwyr mewn TTT a TGT a byddant yn cefnogi pobl
sydd ag ymholiadau treth mwy cymhleth. Yn ystod 2019-20:

» ymdriniodd ein harbenigwyr TTT & thros 1,200 o ymholiadau technegol TTT.
O'r cyfanswm a dderbyniwyd, darparwyd opiniwn treth ar gyfer 5 o'r
ymholiadau mwyaf cymhleth

« ymdriniodd ein harbenigwyr TGT a 210 o ymholiadau a cheisiadau TGT. O'r
cyfanswm a dderbyniwyd, darparwyd opiniwn treth ar gyfer 2 o'r ymholiadau
mwyaf cymhleth

Gall trethdalwyr a'u cynrychiolwyr gael mynediad at yr ystod lawn o
wasanaethau cymorth yn y Gymraeg neu’r Saesneg gan ddefnyddio ein desg
gymorth ddwyieithog, gan gynnwys ein system dreth a'n canllawiau ar-lein.
Rydym wedi dechrau datblygu ein strategaeth Gymraeg ein hunain er mwyn
hyrwyddo a hwyluso'r defnydd o'r Gymraeg ar draws ein gwasanaethau.
Disgwyliwn ddechrau gweithredu'r strategaeth yn 2020-21.

Datblygu ein ffordd o gyfathrebu

Roeddem am foderneiddio a symleiddio ein ffordd o gyfathrebu er mwyn helpu
pobl i dalu'r dreth gywir y tro cyntaf. Buom yn archwilio ffyrdd o ddefnyddio iaith i
wella effeithlonrwydd wrth gyfathrebu & gwahanol gynulleidfaoedd. Cyflwynwyd
ein ffordd newydd o gyfathrebu yn yr hydref (2019).

Rhoddwyd blaenoriaeth i adolygu ein cyfathrebu gweithredol, gan gynnwys
llythyrau, gan gydnabod yr effaith bwysig y gallai hyn ei chael ar bobl sy'n talu
treth. Gwnaethom ddiwygio tua thraean o'n rhagor na 140 o lythyrau. Ni
osodwyd mesurau penodol ar gyfer y gweithgaredd hwn. Fodd bynnag, mae'n
rhan o weithgarwch ehangach sy'n cefnogi pobl i dalu'r dreth gywir.

Addysg, ymgysylltu, a chyfathrebu

Cysylitwyd & thros 500 o'n defnyddwyr yn ystod 14 o ddigwyddiadau ymgysylitu
ledled Cymru ac ar-lein. Er mwyn hirhoedledd, datblygwyd fideos byrrach o’r
gweminarau i'w huwchlwytho i'n sianel YouTube.

Gwnaethom ymestyn cyrhaeddiad ein sianelau cyfathrebu hefyd, gan gynnwys y
cyfryngau cymdeithasol, fideos, animeiddiadau, a'n e-gylchlythyr corfforaethol.
Er enghraifft, cynyddwyd ein rhestr bostio e-gylchlythyr o 592 o danysgrifwyr i
1,393.

Lansiwyd sianeli newydd gennym, megis LinkedIn, i gyrraedd cynulleidfacedd
mwy proffesiynol ac i gefnogi ein gwaith recriwtio.

Astudiaeth achos: cyfraddau uwch TTT — addysg ac ymgysylltu
Sefyllfa

Yn ein Cynllun Corfforaethol 2019 i 2022, gwnaethom gynnwys astudiaeth
achos ar gyfraddau uwch y TTT. Yr hyn a amlygwyd oedd ein bod wedi dechrau
archwilio'r dull o dargedu ymgysylltiad ac o wneud gwelliannau digidol er mwyn
helpu cynrychiolwyr trethdalwyr i ffeilio a thalu trafodiadau cyfradd uwch yn

gywir. Dangosodd ein hymchwil mai'r gyfradd uwch oedd y pwnc mwyaf
poblogaidd ar gyfer ymholiadau technegol TTT unwaith eto.

Dull

Gwnaethom fireinio ein gweminarau a'n fforymau treth, gan gynnal ein ffocws ar
y gyfradd uwch, a’u dadelfennu i'w wneud yn fwy hygyrch, ac ychwanegwyd rhai
pynciau newydd. Fe'u datblygwyd hefyd i ganolbwyntio'n benodol ar anghenion
y rhai sy'n ffeilio ffurflenni TTT.

Cyflwynwyd nifer o weithdai gennym a oedd yn canolbwyntio ar feysydd mwyaf
cymhleth TTT. Roedd ein hymchwil yn nodi’'r meysydd lle’r oedd pobl eisiau
gwybodaeth amlaf. Gwnaethom hefyd ddarparu taflenni, ychwanegu
enghreifftiau, a pharhau i fireinio'r deunydd drwy gydol y flwyddyn yn seiliedig ar
yr adborth a gafwyd o’n digwyddiadau.

Er mwyn adeiladu ar y digwyddiadau hyn, cynhaliwyd ymgyrch gyfathrebu gan
ddefnyddio fideo a chyfryngau cymdeithasol. Aethom hefyd i ddigwyddiadau
Cymdeithas y Cyfreithwyr mewn gwahanol rannau o Gymru er mwyn cyflwyno
hyfforddiant ar y cyfraddau uwch.

Ym mhob un o'r digwyddiadau hyn, anogwyd cynrychiolwyr trethdalwyr i siarad
a'n harbenigwyr treth yn uniongyrchol. Cynigiodd ein harbenigwyr ganllawiau
technegol a thrafodwyd meysydd lle’'r oedd anawsterau cyffredinol. Defnyddiom
y digwyddiadau i hyrwyddo ein gwasanaethau cymorth ac i annog pobl i gysylitu
a ni gydag ymholiadau yn y dyfodol.

Canlyniad

Rydym wedi derbyn adborth cadarnhaol gan y rhai a fynychodd yn y fforymau
treth a’r gweminarau, gan gynnwys:

(1

... mae’r 3 gweminar ... wedi gwneud fy nealltwriaeth o gyfradd uwch
TTT yn fwy eglur o lawer i mi

“ Roedd yn ddigwyddiad ardderchog, a chafwyd cyflwyniadau difyr a llawn
gwybodaeth gan y ddau siaradwr — rhywbeth annisgwyl wrth drafod treth

“ ... gwneud i bwnc anodd ymddangos yn hawdd

Mae rhai cynrychiolwyr trethdalwyr wedi gweithio gyda ni yn sgil hyn er mwyn
cywiro camgymeriadau ar ffurflenni TTT blaenorol, camgymeriadau a nodwyd
ganddynt oherwydd eu bod wedi mynychu ein digwyddiadau.

Mae'r fformat newydd ar gyfer y digwyddiadau wedi annog deialog mwy agored
a thryloyw rhyngom ni a’r mynychwyr. Mae hyn wedi galluogi pobl i rannu
adborth ar feysydd mwy heriol o TTT lle croesewir rhagor o gymorth.

Yn gyffredinol, rydym wedi gallu cefnogi mwy o bobl i gael pethau'n iawn yn'y
dyfodol drwy'r gwaith hwn ac, yn y broses, wedi dod i adnabod rhai o'r bobl sy'n
defnyddio ein gwasanaethau'n well.

Adran 2: sicrhau ein bod yn deg

Yn ogystal & chefnogi pobl i dalu'r dreth gywir ar yr adeg iawn (rhan o ei
gwneud yn haws), byddwn yn:

» deg, yn gyson, ac yn gyfiawn yn y ffordd rydym yn casglu ac yn rheoli treth

* lleihau gwallau ac yn atal cyfleoedd i bobl efadu talu treth

« cymryd camau cymesur pan fydd pobl yn gwneud camgymeriadau
damweiniol neu fwriadol

Rheoli risg treth

Er mwyn cyflawni'r amcan hwn, rydym wedi datblygu ein ffordd ein hunain o
gasglu a rheoli treth, dull sy'n canolbwyntio ar reoli 'risgiau treth'. Gwnaethom
weithredu'r dull hwn yn 2019-20, a byddwn yn cyflwyno mwy o fanylion nag arfer
yn yr adroddiad hwn o ran y dull gweithredu a’n dulliau o fesur perfformiad o ran
y gweithgareddau hyn.

Beth yw 'risg treth'?

Rydym yn cydnabod bod rhai elfennau o'r system dreth yn fwy cymhleth neu'n
anoddach eu dehongli nag eraill. Mae'r ddwy dreth ddatganoledig yn rhai a
hunanasesir, felly’r trethdalwr sy'n gyfrifol am gyfrifo eu trethi dyledus a
chyflwyno eu ffurflenni treth. Efallai na fydd pobl yn talu'r swm cywir o dreth ar yr
adeg gywir os nad ydym yn eu helpu i ddeall sut i gymhwyso'r rheolau'n gywir.

Er enghraifft, gallai risg treth fod yn grwp o drethdalwyr sy'n defnyddio’r gyfradd
dreth anghywir ar gyfer eu trafodiad am eu bod wedi camddeall i bwy y dylai'r
gyfradd fod yn berthnasol. Mae hyn yn golygu eu bod yn talu'r dreth anghywir
am nad ydynt wedi deall y rheolau. Os na awn i'r afael a'r risg dreth, gallai
arwain at ragor o achosion o bobl yn gwneud hyn yn anghywir ac yn cyfrifo’r
dreth yn anghywir.

Sut mae'n gweithio?

Y safbwynt cychwynnol yw’r gred y dylai’r system dreth fod yn deg ac yn gyson,
gyda threthdalwyr yn talu'r un swm o dan yr un amgylchiadau.

Rydym wedi datblygu ein gallu i ddadansoddi data a chael gwell dealltwriaeth o’r
wybodaeth a gawn o’r 60,000 o ffurflenni treth a gyflwynir gan drethdalwyr a'u
cynrychiolwyr bob blwyddyn. Rydym hefyd yn defnyddio data sydd ar gael i'r
cyhoedd yn ogystal & data a gesglir yn ddiogel gan bartneriaid, megis Cofrestrfa
Tir EM.

Rydym yn cyfuno’n dadansoddiad o ddata gyda’r hyn a ddysgwn o ymholiadau,
o ddata gweithredol, ac o waith mewnwelediad cwsmeriaid. Rydym yn
defnyddio'r wybodaeth gyfunol hon ochr yn ochr ag arbenigedd cynyddol ein
sefydliad er mwyn nodi tueddiadau, risgiau treth sy'n dod i'r amlwg, a risgiau
treth posibl yn gynnar.

Rydym yn ymgymryd & gweithgarwch ymgysyllitu ac ymchwil er mwyn datblygu
dealltwriaeth gyflawn o'r risgiau treth. Rydym yn ymgysylitu a'n sefydliadau
partner, megis Cyfoeth Naturiol Cymru, Cyllid a Thollau EM, a Revenue
Scotland, i drafod y risgiau treth a'r tueddiadau sy'n dod i'r amlwg, ac rydym yn

ymgysylltu & chyrff proffesiynol, trethdalwyr, a'u cynrychiolwyr er mwyn deall yr
amgylchiadau sy'n gysylitiedig a risg treth.

Gwyddom fod rhai achosion o fewn risgiau treth yn gallu arwain at wahaniaeth
barn rhyngom ni a'r trethdalwr. Rydym yn cydweithio a'r trethdalwr i ddatrys y
materion hyn.

Mae'r gweithgaredd ymgysylltu hwn yn hanfodol er mwyn deall pam y gallai
gwallau ddigwydd yn y meysydd hyn, fel y gallwn ddatblygu datrysiadau
effeithiol, wedi'u targedu.

Drwy annog arloesedd a chydweithredu o fewn ein sefydliad, rydym wedi gallu
dod a'n pobl i gyd at ei gilydd er mwyn cyflawni'r strategaeth hon mewn ffordd
sy'n arwain at ganfod y datrysiadau gorau ar gyfer pob risg treth. O wneud hyn,
rydym yn gwneud y defnydd gorau o'r sgiliau a'r arbenigedd sydd i'w cael ar
draws y sefydliad.

Yn bwysicaf oll, mae'r dull hwn o fudd i'n trethdalwyr sy’n cael pethau'n iawn ary
cynnig cyntaf, yn ogystal & phobl Cymru, gan ei fod yn rhoi gwell gwerth am
arian. O wneud hyn, rydym yn gwneud y defnydd gorau o'r sgiliau a'r arbenigedd
sydd i'w cael ar draws y sefydliad.

Er bod llawer o anghywirdebau’n deillio o gamgymeriad neu gamddealltwriaeth,
rydym yn cydnabod y gall rhai pobl fod yn mynd ati’'n fwriadol i dalu llai nag sy’n
ddyledus. Ein dull gweithredu’r adegau hynny yw annog newid mewn ymddygiad
a'i gwneud mor anodd & phosibl i bobl beidio a thalu'r hyn sy’n ddyledus. Gallwn
nodi achosion o efadu mewn amser real gan ddefnyddio’r un mecanwaith a
sefydlwyd i nodi risg treth. Rydym yn defnyddio'r ystod lawn o bwerau cyfreithiol
i adennill treth goll yn yr achosion hynny, gan gynnwys defnyddio cosbau.

Sut rydym yn mesur effaith?

Rydym wedi datblygu amcanion strategol newydd ar gyfer 2019-22 ynghyd a
mesurau perfformiad arloesol er mwyn pennu effaith ein gweithgareddau rheoli
risg treth.

Gan ddefnyddio'r un data ag a ddefnyddiwyd gennym i nodi risgiau treth, gallwn

fesur effaith ein gweithgareddau rheoli risg treth dros amser. Rydym yn ategu
hyn gyda mewnwelediad cwsmeriaid a geir o weithgareddau ymgysylltu sy'n
ymwneud a'r risg treth, yn ogystal ag unrhyw waith adennill treth.

Rydym yn cydnabod bod y dull hwn yn ei fabandod. Os nad yw ein hymateb i'r
risg treth yn gweithio, gallwn weld hynny mewn amser real trwy edrych ar ein
data, a gallwn wneud gwaith ymgysylitu pellach a datblygu datrysiadau
gwahanol. Mae'r dull ailadroddol hwn o ddatrys risgiau treth yn ein helpu ni a'n
trethdalwyr i ddysgu, gan gynyddu ein heffeithiolrwydd a'n heffeithlonrwydd
cyffredinol wrth reoli risgiau treth yn y dyfodol.

Dros amser, bydd lleihau'r risg treth yn llwyddiannus yn arwain at lai o
drafodiadau anghywir ac, o ganlyniad, bydd mwy o drethdalwyr yn cael eu
trethi'n gywir y tro cyntaf.

Rydym hefyd am weld bod rheoli risg treth yn llwyddiannus yn lleihau'r baich ar
drethdalwyr a'u cynrychiolwyr drwy roi mwy o sicrwydd iddynt ar ddechrau’r
broses.

Dylai dull llwyddiannus hefyd leihau'r amser a'r adnoddau a wariwn ar
weithgareddau adennill trethi, gan gynnwys ymholiadau ffurfiol yn sgil
camgymeriadau, fel y gallwn ganolbwyntio mwy o amser ar y rhai sy'n ceisio
efadu treth. Yn gyffredinol, dylai hyn helpu i ddarparu system dreth deg a mwy
effeithiol ac effeithlon yng Nghymru.

Pan fyddwn yn adrodd ar yr effaith yr ydym wedi'i chael ar risgiau treth unigol
dros amser, ni fyddwn yn datgelu'r holl wybodaeth am natur pob un o'r risgiau
treth unigol, nac ychwaith sut y gwnaethom ei adnabod. At hynny, byddwn yn
adrodd ar risgiau treth unigol pan fyddwn wedi dechrau gweld gostyngiad
gwirioneddol yn y risg treth. Mae hyn er mwyn cynnal uniondeb ein dull o asesu
risg a rheoli trethi. Rydym yn gweithio ar lawer o wahanol risgiau treth ar draws
pob cyfnod a gall rhai gymryd sawl blwyddyn i'w datrys.

Sut oedd ein perfformiad eleni?

Yr hyn a wnaethom i leihau ein risgiau treth

Yn y crynodeb o berfformiad, gwnaethom gynnwys trosolwg o'n cynnydd ar
draws y 3 risg TTT a nodwyd gennym ar ddechrau’r flwyddyn. Yn yr adran hon,

rydym yn darparu dadansoddiad o bob un o'r risgiau treth hynny a sut yr ydym
wedi'u lleihau.

Risg TTT 1 — cwmniau'n prynu eiddo preswyl

Mae'r risg hon yn ymwneud & chwmniau'n prynu eiddo preswyl ac yn defnyddio’r
cyfraddau treth anghywir. Yn y rhan fwyaf o achosion, camddealltwriaeth o ran
sut y cymwysir y rheolau i gwmniau o gymharu ag unigolion yw hyn.

Siart 3: Risg TTT 1 — cwmniau'n prynu eiddo preswyl

Dyma un o'r risgiau treth cyntaf a nodwyd gennym felly roeddem yn gallu mynd

yn Ol a dadansoddi data o0 2018-19 ymlaen. Mae'r siart yn dangos sut mae'r risg
treth wedi datblygu dros y ddwy flynedd ddiwethaf. Yn gyffredinol,
amcangyfrifwn fod angen o leiaf 2 flynedd o ddata i ddangos effaith gyffredinol
ein gweithgareddau risg treth.

Er i ni ddechrau rhai gweithgareddau lliniaru tua diwedd 2018-19, roedd ein prif
weithgareddau lliniaru’n cynnwys:

« chwarter 1 (Ebrill i Fehefin 2019): cynnal digwyddiadau; diweddaru ein
canllawiau a chyhoeddi cyfres o lythyrau cymell i drethdalwyr a'u
cynrychiolwyr

+ chwarter 2 (Gorffennaf i Fedi 2019): cynnwys gwybodaeth am y risg hon
mewn cyfres o weminarau ar-lein i godi ymwybyddiaeth ac addysgu
defnyddwyr

» chwarter 4 (lonawr 2020): gwneud newidiadau i'n system dreth ddigidol,
ynghyd ag anfon diweddariad gweithredol at bob defnyddiwr

Gallwn weld bod y newid digidol yn chwarter 4 eisoes wedi cael effaith
gadarnhaol ar y risg dreth hon, ond bydd angen i ni aros am ddata'r flwyddyn
nesaf i weld mantais y newid hwn naill ai o ran parhau i leihau'r risg, neu o leiaf
ei gynnal ar lefel isel yn y dyfodol rhagweladwy.

Defnyddiwyd y gwaith ar y risg dreth hon hefyd i helpu i weithredu'r dull newydd
ar draws y sefydliad cyfan. Fe'n galluogodd i brofi a dysgu pa weithgareddau
oedd yn gweithio orau er mwyn lleihau'r risg dreth mewn gwahanol
amgylchiadau. Rydym wedi canfod y gall rhai gweithgareddau gael effaith
gadarnhaol am gyfnod byr, ond eu bod yn ddwys o ran adnoddau, tra bo eraill
angen mwy o fuddsoddiad ymlaen llaw ond yn cael effaith fwy parhaol.

Mae dysgu hyn wedi ein galluogi i wella ein dull a bydd yn ein galluogi i fod yn
fwy effeithlon ac effeithiol yn y dyfodol o ran lleihau risgiau tebyg.

Risg TTT 2 — ffurflen dreth goll

Mae'r risg hon yn ymwneud & phobl yn methu a ffeilio ffurflen dreth gydag ACC
oherwydd diffyg ymwybyddiaeth neu gamddealltwriaeth cyffredinol ynghylch y

rheolau treth newydd sy'n berthnasol yng Nghymru.

Siart 4: Risg TTT 2 - ffurflen dreth goll

Fel gydarisg TTT 1, mae natur y risg hon yn golygu ein bod wedi gallu
dadansoddi'r data sy'n ymwneud &'r risg hon 0 2018-19 ymlaen.

Yn ogystal &4 gwella ymwybyddiaeth yn gyffredinol drwy ein gweithgareddau
cyfathrebu ac ymgysylltu dros y ddwy flynedd ddiwethaf, mae ein prif
weithgareddau ar gyfer lleihau'r risg hon yn cynnwys:

» chwarter 2 (Gorffennaf i Fedi 2019): anfon diweddariad gweithredol at bob
defnyddiwr

» chwarter 4 (lonawr i Fawrth 2020): anfon llythyrau cymell i drethdalwyr a'u
cynrychiolwyr lle'r oedd treth yn ddyledus; rhyddhau offeryn digidol newydd
ar ddiwedd y cyfnod hwn; ac anfon diweddariad gweithredol pellach at bob
defnyddiwr

Yn y siart, gallwn weld gostyngiad graddol yn nifer yr achosion o fewn y risg hon

dros y ddwy flynedd ddiwethaf. Gwelwyd gostyngiad o’r uchafbwynt o dros 40 o
achosion yn chwarter 1 2018-19, i lai na hanner y nifer yn chwarter 4 2019-20.

Mae natur y risg hon yn golygu bod y dreth sydd mewn perygl yn llai cyson a
rhagweladwy o'i chymharu a rhai risgiau treth eraill. Mae hyn yn golygu, er
gwaethaf gostyngiad cyffredinol mewn trafodiadau, fod y dreth sydd mewn
perygl ar gyfer rhai chwarteri yn uwch o lawer nag a ddangoswyd ar gyfer
cyfnodau cynharach.

Mae'r gostyngiad yn y dreth sydd mewn perygl, fesul chwarter, yn llai amlwg
oherwydd cynnydd sydyn yn chwarter 3 2019-20. Fodd bynnag, gallwn weld
gostyngiad cyffredinol yng nghyfanswm y dreth sydd mewn perygl ar gyfer
2019-20 yn ei chyfanrwydd o'i gymharu & 2018-19. Gobeithiwn weld y dreth
mewn perygl (fesul chwarter) yn gostwng ymhellach y flwyddyn nesaf os byddwn
yn parhau i leihau nifer yr achosion perthnasol. Fodd bynnag, mae niferoedd is o
achosion o fewn y risg yn golygu ei bod yn haws mynd ar drywydd y ffurflenni
coll.

Risg TTT 3 — anghytuno &’r gyfrifiannell TTT

Mae'r risg hon yn ymwneud & phobl yn anghytuno a'r gyfrifiannell TTT ac yn
diystyru’r ffigur treth a roddir. Mae'r gyfrifiannell wedi'i chynllunio er mwyn
darparu cyfrifiad treth cywir yn seiliedig ar y wybodaeth a gofnodwyd yn y
system. Mae amryw o resymau pam y gallai pobl anghytuno a'r gyfrifiannell.
Mae rhai'n ddilys, ond roedd nifer ohonynt oherwydd bod pobl yn camddeall y
rheolau ynghylch y cyfraddau treth a oedd yn berthnasol i'w hamgylchiadau.

Siart 5: Risg TTT 3 - anghytuno &’r gyfrifiannell TTT

Dechreuom ddadansoddi'r risg dreth hon mewn manylder yn 2019-20. Rydym
wedi cynnwys y siart hwn gan ei fod yn dechrau dangos yr effaith gadarnhaol a
ddaeth yn sgil newid y system dreth ddigidol yn chwarter 4.

Y prif weithgareddau a gafodd effaith sylweddol ar leihau risg oedd:

« chwarter 1 (Ebrill i Fehefin 2019): llythyrau cymell a gweithgarwch
ymgysylltu cynnar

« chwarter 3 (Hydref i Ragfyr 2019): datblygu a threialu proses newydd a
oedd yn ymwneud a’n desg gymorth er mwyn nodi'r gwallau hyn mewn
amser real a chysylltu a threthdalwyr a'u cynrychiolwyr i'w trafod yn fuan ar
ol ffeilio

« chwarter 4 (lonawr i Fawrth 2020): newid a wnaed i'n system dreth
ddigidol gyda diweddariad gweithredol yn cael ei anfon at bob defnyddiwr.
Rhagor o lythyrau a galwadau cymell i drethdalwyr a'u cynrychiolwyr

O ystyried mai dim ond 1 flwyddyn o ddata sydd gennym ar gyfer y risg dreth

hon, mae'n rhy gynnar i amcangyfrif arbedion treth posibl o'n gweithgareddau.
Fodd bynnag, gallwn weld gostyngiad mewn trafodiadau, gyda chyfanswm o
ychydig o dan 20 trafodiad yn ystod chwarter 3 o’i gymharu & llai na 10 trafodiad
yn chwarter 4. Gallwn weld, er bod niferoedd y trafodiadau wedi aros yn gyson
dros 3 chwarter, fod y dreth mewn perygl yn newid yn sylweddol, a hynny
oherwydd rhai trafodiadau mawr unigol yn y data, yn enwedig yn chwarter 1.

Cafodd y rhan fwyaf o drafodiadau chwarter 4 eu trin cyn ein newidiadau digidol.
Felly, rydym yn falch o'r cynnydd rydym yn ei wneud ar y risg hon. Fel gyda risg
TTT 1 — cwmniau'n prynu eiddo preswyl — dylai'r newidiadau digidol a wnaethom
helpu i gadw’r risg hon ar lefel isel, gan ryddhau amser i ganolbwyntio ein
hadnoddau ar risgiau eraill yn y dyfodol.

Dadansoddiad o'n gwaith risg treth — Risgiau TGT

Mabwysiadwyd dull tebyg gennym er mwyn rheoli risgiau treth TGT. Rydym wedi
canolbwyntio ar gefnogi pobl i dalu'r dreth gywir y tro cyntaf, ac wedi nodi risgiau
treth posibl fel bo modd i ni gynnal gweithgareddau lliniaru er mwyn lleihau'r
posibilrwydd o gamgymeriadau. Gan fod gennym lawer llai o drethdalwyr ar
gyfer TGT, gwnaethom deilwra ein dull gweithredu.

Yn ystod y flwyddyn, parhawyd i ddatblygu ein perthynas & gweithredwyr
safleoedd tirlenwi trwy Gymru drwy ein harbenigwyr TGT penodedig.

Rydym yn cyfuno ein gwybodaeth ni & gwybodaeth ac arbenigedd ein sefydliad
partner, Cyfoeth Naturiol Cymru, er mwyn darparu cymorth wedi'i deilwra ar
gyfer ein trethdalwyr yn ogystal & dull mwy teilwredig o reoli risgiau treth.

Ni allwn adrodd ar effaith ein gweithgarwch risg treth ar gyfer TGT yn yr un
modd ag a wnawn ar gyfer TTT gan ein bod ond yn gweithio & 17 o weithredwyr
safleoedd tirlenwi. Fel awdurdod treth, mae gennym rwymedigaeth gyfreithiol i
ddiogelu cyfrinachedd trethdalwyr ac felly ni allwn ddarparu data ar gyfer
achosion risg treth ar gronfa mor fach o ddefnyddwyr.

Felly, yn hytrach na darparu data ar ein perfformiad, rydym yn darparu naratif o'n
gweithgareddau a'n heffaith risg treth.

Risg TGT 1 — disgowntio cynnwys dwr mewn gwastraff

Mae deddfwriaeth TGT yn mynnu bod trethdalwyr yn gwneud cais am rai
disgowntiau a rhyddhadau treth penodol cyn y cant eu defnyddio yn eu ffurflenni
treth. Un maes cymhleth yw lleihau pwysau trethadwy gwastraff er mwyn
disgowntio unrhyw gynnwys dwr sydd o fewn ffrydiau gwastraff penodol. Mae
nifer o amodau deddfwriaethol y mae'n rhaid eu bodloni cyn bod yn gymwys ar
gyfer hyn. Cynhaliwyd adolygiad gennym o'r holl 'ddisgowntiau dwr' a sefydlwyd
proses adolygu ac ail-ymgeisio ar gyfer y trethdalwyr a oedd & chytundebau
eisoes, er mwyn gwirio bod y cytundebau'n cael eu rheoli'n briodol ac er mwyn
lleihau'r posibilrwydd o gamgymeriadau yn y dyfodol.

Buom yn gweithio'n agos gyda threthdalwyr, gan adolygu tystiolaeth a data er
mwyn gwirio bod pob disgownt yn parhau'n briodol a bod amodau'n cael eu
cymhwyso'n gywir. Nodwyd rhai gwallau a wnaed gan rai trethdalwyr yn ogystal
a gwendidau yn eu prosesau. Drwy ymgymryd & hyn fel prosiect risg treth
penodol, roeddem yn gallu gweld y dull a ddefnyddiwyd gan bob trethdalwr a
sicrhau tegwch a chysondeb. Rhoddwyd cyngor i'r rhai a oedd yn gwneud
pethau'n anghywir neu pan nodwyd gwendidau posibl, a hynny er mwyn atal
gwallau yn y dyfodol a allai arwain at golli treth.

Mewn rhai achosion, drwy weithio gyda ni, nododd y trethdalwyr fod angen
diwygio'r disgownt. Rydym hefyd wedi nodi gwelliannau y gallem eu gwneud i
amodau’r cytundebau er mwyn helpu i leihau'r risgiau yn y dyfodol. Darparwyd
canllawiau pellach gennym a diweddarwyd yr amodau hyn.

Risg TGT 2 — triniaeth dreth deunydd gronynnau man

Yn ystod y flwyddyn, rydym wedi casglu a dadansoddi amrywiaeth o ddata ac
wedi gweithio'n agos gyda Cyfoeth Naturiol Cymru er mwyn nodi risgiau treth
posibl ar draws y diwydiant mewn perthynas & mathau penodol o wastraff.
Gwelsom fod anghysondeb o ran triniaeth dreth yn ymwneud & threthu deunydd
gronynnau man. Oherwydd natur y deunydd, mae'n ofynnol i'r trethdalwr gynnal
profion penodol er mwyn sefydlu'r gyfradd dreth gywir ar gyfer y deunydd
hwnnw. Gwelsom nad oedd pobl yn cymhwyso'r rheolau hyn yn gywir ym mhob
achos ac roedd ymwybyddiaeth o'r rheolau yn amrywio rhwng trethdalwyr.

Buom yn gweithio'n agos gyda'n holl drethdalwyr a oedd yn prosesu'r math hwn
o wastraff. Pan nodwyd bod y tebygolrwydd o gamgymeriadau mewn perthynas
a'r risg benodol hon yn uwch, cynhaliwyd ymchwiliadau pellach gennym er
mwyn nodi gweithgareddau a chwilio am ffyrdd o leihau'r risg 0 gamgymeriad.

Drwy'r ymgysylltiad dwyffordd yma, mae rhai trethdalwyr wedi mabwysiadu
prosesau newydd ac wedi gwneud newidiadau i'r ffordd y maent yn rheoli TGT,
gan leihau'r risg. Rydym yn parhau i weithio gydag eraill i wella eu
hymwybyddiaeth a'u haddysg. Rydym hefyd yn gweithio gyda threthdalwyr sydd
wedi gwneud camgymeriadau er mwyn eu cywiro ynghyd ag unrhyw wallau yn y
dreth a dalwyd.

Buom hefyd yn gweithio gyda threthdalwyr i wneud nifer o welliannau i'n system
dreth ar gyfer TGT er mwyn lleihau'r risgiau treth yr ydym wedi’u nodi. Mae'r
system yn casglu mwy o ddata nag o'r blaen, a dylai sicrhau tegwch a
chysondeb ar draws y dreth.

Wrth ddatblygu'r system, rydym wedi gwella ei gweithrediad fel y bo hi'n haws
i'w defnyddio tra’n dal i reoli'r risgiau treth hyn. Rydym yn parhau i ddatblygu'r
system dreth TGT gyda'r bwriad o gyflwyno'r newidiadau erbyn diwedd 2020-21.

Atal a mynd i'r afael ag osgoi neu efadu trethi

Er bod y rhan fwyaf o bobl yn bwriadu talu'r dreth gywir ar yr adeg gywir, rydym
yn cydnabod bod rhai'n ceisio talu llai drwy osgoi neu efadu trethi. Fel rhan o'r
ffordd yr ydym yn rheoli risg treth, rydym wedi lleihau cyfleoedd i efadu neu
osgoi talu treth, gan ei gwneud yn anos gwneud hynny.

Rydym wedi:

 sefydlu partneriaethau gydag asiantaethau gorfodi’'r gyfraith eraill

» defnyddio ein data a'n cudd-wybodaeth ein hunain, yn ogystal a data a
chudd-wybodaeth gan ein partneriaid, i nodi achosion posibl

» defnyddio ein pwerau, gan gynnwys ymholiadau treth, i ymchwilio i achosion
posibl; ac wedi gweithio gydag asiantaethau gorfodi'r gyfraith eraill i rannu
gwybodaeth am yr achosion hynny

Cafodd y ddogfen hon ei lawrlwytho o LLYW.CYMRU, efallai nad dyma'r fersiwn mwyaf
diweddar.

Ewch i https://llyw.cymru/awdurdod-cyllid-cymru-adroddiad-blynyddol-chyfrifon-2019-2020-html i weld y
fersiwn ddiweddaraf.

Gwybdaeth am hawlfraint.


https://llyw.cymru/awdurdod-cyllid-cymru-adroddiad-blynyddol-chyfrifon-2019-2020-html
https://llyw.cymru/datganiad-hawlfraint

« lleihau'r cyfle i efadu talu drwy weithredu ein cynlluniau rheoli risg treth, gan
gynnwys gwneud diweddariadau i'n systemau a'n prosesau

» gwella ymwybyddiaeth o risgiau treth posibl drwy gyfathrebu ac ymgysylitu
cynnar

Treth ychwanegol a gasglwyd

Casglwyd £1.9 miliwn o dreth ychwanegol oherwydd ein hachosion risg treth,
drwy wneud diwygiadau i ffurflenni treth ac mewn perthynas a ffurflenni treth
coll. Mae hyn yn cynnwys 2 gategori cyffredinol:

Treth a adenillwyd o risgiau treth

Gwnaethom adennill £1.6 miliwn o achosion a oedd o fewn naill ai un o'n risgiau
treth neu yn sgil ymyriadau uniongyrchol eraill. Casglwyd y rhan fwyaf o'r dreth
hon o achosion a oedd o fewn y 3 phrif risg treth a nodwyd gennym uchod.

Datgeliadau gwirfoddol

Casglwyd £300,000 arall o dreth gennym o ddiwygiadau eraill i ffurflenni treth.
Nid oedd y gwelliannau hyn yn ymwneud &'n risgiau treth, nac unrhyw ymyriad
uniongyrchol gennym ni, megis llythyr cymell neu ymholiad ffurfiol. Fodd bynnag,
dylanwadwyd ar rai o'r gwelliannau hyn gan weithgareddau addysgol ac
ymgysylltu eraill, a eglurwn yn yr adran ei gwneud yn haws.

Treth a ad-dalwyd oherwydd gwallau

Gwnaethom ad-dalu tua £190,000 i drethdalwyr oherwydd 